
కావ్యాలంకారసంగ్రహము











	తే.	
యట్టి సోమాన్వయాబ్ధిశీతాంశుఁ డనఁగ, నమరు శ్రీరంగవిభుపుత్త్రియై చెలంగు

లక్కమాంబను వరియించె లలితశీల, నమ్మహాసాధ్విసోదరు లధికయశులు.

	క.	
కోనక్షితిపతితిమ్మమ, హీనాథుఁడు రామనృపతి యెఱతిమ్మధరా

జానియును వేంకటేంద్రుఁడు, భూనాయకతిలకు లగుచుఁ బొల్తురు ఘను లై.

	వ.	
అం దగ్రజుండు.



	 77







	సీ.	
లాటీకుచాభోగపాటీరపంకంబు, బోటిముఖాబ్జకర్పూరకలన

గౌళీనవీనాంకపాళీదుకూలంబు, చోశీకుచాళీప్రసూనరాజి

యంగీముఖాభంగసంగీతవాణి క, ళింగీవిలాసకేళీమరాళి

భోజీకరస్వచ్ఛరాజీవకాంతి కాం, బోజిమహాహీరముకురరేఖ



	 







	తే.	
కుంతలీకర్ణమౌక్తికకుండలప్ర, కాశ మెవ్వానియభినవాకాశదేశ

చంద్రికాయితసత్కీర్తిజాల మతఁడు, ప్రబలు శ్రీరంగవిభుకోనపార్థివుండు.



	 78







	వ.	
తదనుజుండు.

	శా.	
శ్రీరంగప్రభుతిమ్మశౌరిభుజఖౌక్షేయంబుచే నాజుల

న్వీరారాతులఁ ద్రుంప నాక్షితిపతు ల్వేవేగ మార్తాండునిం

దూఱందూఱఁ దదీయమండలసముద్భూతవ్రణశ్రేణికి

న్నీరంద్రౌషధచూర్ణభాతిఁ దగు నెంతేఁ దచ్చమూరేణువుల్.

	వ.	
తత్క్రమంబున.

	సీ.	
ఖలు నతిద్రోహి సల్కయతిమ్మని హరించి, సకలకర్నాటదేశంబు నిలిపె

నతుని వర్దితునిఁ దత్సుతునిఁ బట్టముఁ గట్టి, కుతుపనమల్కన క్షోణి నిలిపె

బదిలుఁ డై రాచూరు ముదిగల్లుగప్పంబు, సేయఁ గాంచి సపాదసీమ నిలిపె

శరణన్న మల్కనిజాముని కభయం బొసంగి తదీయరాజ్యంబు నిలిపె



	 







	తే.	
నవని యంతయు రామరాజ్యంబు సేసె, దనగుణంబులు కవికల్పితములు గాఁగ

నలవియె రచింప సత్కావ్యములను వెలయ, భూమి నొకరాజమాత్రుఁ డే రామవిభుఁడు.

	సీ.	
ఖరదూషణాఖర్వగర్వనిర్వాపణం, బాజి నెవ్వానిసాయకనికాయ

మధికతారావరాహంకారవారణో, ద్వేల మెవ్వనియశోవిమలశోభ

వివిధారికామినీవిఘటసాటోప మే, యవనీశురోషారుణాక్షిరేఖ

పౌలస్త్యనిరసనప్రౌఢిమాఢౌకితం, బేరాజు చారిత్రచారుభూతి

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 2 జనవరి 2022న 22:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

